
ಸುವಕ್ಷೋಜಕುಂಭಾಂ  ಸುಧಾಪೂರ್ಣಕುಂಭಾಂ
ಪ್ರಸಾದಾವಲಂಬಾಂ  ಪ್ರಪುಣ್ಯಾವಲಂಬಾಮ್  ।
ಸದಾಸ್ಯೇಂದುಬಿಂಬಾಂ  ಸದಾನೋಷ್ಠಬಿಂಬಾಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  1 ॥

ಕಟಾಕ್ಷೇ  ದಯಾರ್ದ್ರಾಂ  ಕರೇ  ಜ್ಞಾನಮುದ್ರಾಂ
ಕಲಾಭಿರ್ವಿನಿದ್ರಾಂ  ಕಲಾಪೈಃ  ಸುಭದ್ರಾಮ್  ।
ಪುರಸ್ತ್ರೀಂ  ವಿನಿದ್ರಾಂ  ಪುರಸ್ತುಂಗಭದ್ರಾಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  2 ॥

ಲಲಾಮಾಂಕಫಾಲಾಂ  ಲಸದ್ಗಾನಲೋಲಾಂ
ಸ್ವಭಕ್ತೈಕಪಾಲಾಂ  ಯಶಃಶ್ರೀಕಪೋಲಾಮ್  ।
ಕರೇ  ತ್ವಕ್ಷಮಾಲಾಂ  ಕನತ್ಪತ್ರಲೋಲಾಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  3 ॥

ಸುಸೀಮಂತವೇಣೀಂ  ದೃಶಾ  ನಿರ್ಜಿತೈಣೀಂ
ರಮತ್ಕೀರವಾಣೀಂ  ನಮದ್ವಜ್ರಪಾಣೀಮ್  ।
ಸುಧಾಮಂಥರಾಸ್ಯಾಂ  ಮುದಾ  ಚಿಂತ್ಯವೇಣೀಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  4 ॥

ಸುಶಾಂತಾಂ  ಸುದೇಹಾಂ  ದೃಗಂತೇ  ಕಚಾಂತಾಂ
ಲಸತ್ಸಲ್ಲತಾಂಗೀಮನಂತಾಮಚಿಂತ್ಯಾಮ್  ।
ಸ್ಮರೇತ್ತಾಪಸೈಃ  ಸರ್ಗಪೂರ್ವಸ್ಥಿತಾಂ  ತಾಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  5 ॥

ಕುರಂಗೇ  ತುರಂಗೇ  ಮೃಗೇಂದ್ರೇ  ಖಗೇಂದ್ರೇ
ಮರಾಲೇ  ಮದೇಭೇ  ಮಹೋಕ್ಷೇಽಧಿರೂಢಾಮ್  ।
ಮಹತ್ಯಾಂ  ನವಮ್ಯಾಂ  ಸದಾ  ಸಾಮರೂಪಾಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  6 ॥

ಜ್ವಲತ್ಕಾಂತಿವಹ್ನಿಂ  ಜಗನ್ಮೋಹನಾಂಗೀಂ
ಭಜೇ  ಮಾನಸಾಂಭೋಜ  ಸುಭ್ರಾಂತಭೃಂಗೀಮ್  ।
ನಿಜಸ್ತೋತ್ರಸಂಗೀತನೃತ್ಯಪ್ರಭಾಂಗೀಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  7 ॥

ಭವಾಂಭೋಜನೇತ್ರಾಜಸಂಪೂಜ್ಯಮಾನಾಂ
ಲಸನ್ಮಂದಹಾಸಪ್ರಭಾವಕ್ತ್ರಚಿಹ್ನಾಮ್  ।



ಚಲಚ್ಚಂಚಲಾಚಾರುತಾಟಂಕಕರ್ಣಾಂ
ಭಜೇ  ಶಾರದಾಂಬಾಮಜಸ್ರಂ  ಮದಂಬಾಮ್  ॥  8 ॥

ಇತಿ  ಶ್ರೀ  ಶಾರದಾ  ಭುಜಂಗ  ಪ್ರಯಾತಾಷ್ಟಕಮ್  ।

